
内容概要

本书是中国古典文学基本丛书中的《洪亮吉集》全书共分五册，收录了清代大学者洪亮吉先生的各类
诗文作品。
    本书内容全面，条理清晰，具有较高的科学性、系统性及可读性，可供广大学者及中国古典文学爱
好者参阅。

作者简介

作者:(清)洪亮吉 注释解说词:刘德权

章节摘录

一则处事太缓。
夫四海九州岛之事，日不知凡几矣。
又自乾隆五十五年以后，八年之中，权私蒙蔽，事之不得其平者，又不知凡几矣。
千百万中无有二一能上达者，即能上达矣，未必即能见之施行也。
乃有赫然出于睿断必欲平反，如江南洋盗一案者，参将杨天相有功骈首，洋盗某漏网安居，皆由署总
督苏陵阿昏愤胡涂，贪脏玩法，举世知其冤，至今海上之人言之痛心切齿，而洋盗则公然上岸无所顾
忌，皆此一事酿成。
况苏陵阿又系权相私人，朝廷必无所顾惜，而至今尚坐拥巨资，厚自颐养。
而江南查办此案，始则转辗宕延，有心为承审官开释，继则并闻以不冤覆奏。
夫杨天相之罹法，即云特奉明旨，然何以坐为诬良为盗，并云生事海疆，情罪可恶，不得不从重办理
乎？
则杨天相之命，仍须苏陵阿及承审官偿之矣。
夫以圣天子赫然独断，欲平反一案而尚如此，则此外沈冤更何自而雪乎？
？
一则集思广益之法未备。
自古以来，虽尧、舜之主，亦必询四岳，询羣牧。
盖恐一人之聪明有限，必博收众采，庶可无失事。
请自今凡召见大小臣工，必询问人材，询问利弊。
如所言可采，则存档册以记之。
倘所保非人，所言失实，则治其失言之罪。
然寄耳目于左右近习，不可也；询人之功过于其党类，亦不可也。
盖人材至今日消磨殆尽矣。
数十年来，以模棱为晓事，以软弱为良图，以钻营为进取之阶，以苟且为服官之计。
由此道者，无不各得其所欲而去，以是衣钵相承，牢结而不可解。
夫此模棱、软弱、钻营、苟且之人，国家无事，以之备班列可也；适有缓急，而以牢结不可解之大习
，欲望其奋身为国，不顾利害，不计夷险，不赡狗情面，不顾惜身家，不可得也。
至于利弊之不讲，又非一日。
在内部院诸臣，事本不多，而常若猝猝不暇，急急顾影，皆一万多一事不如少一事。
在外督抚诸臣，其贤者斤斤自守，不肖者亟亟营私。
国计民生，非所计也，救目前而已；官方吏治，非所急也，保本任而已。
故虑久远者，以为过忧；事兴革者，以为生事。
此又岂国家求治之本意乎？
一则进贤退不肖似尚游移。
夫邪教坌起，由于激变。
原任达州知州戴如煌之罪不容逭矣。
幸有一众口交誉之署知州刘清，不特百姓服之，即教匪亦服之。
此时正资熟手，正当用明效大验之人。
闻刘清今尚为州牧，仅得从司道之后随同办事，似不足尽其长矣。
某以为川省正在多事，经略纵极严明，剿贼匪用之，抚难民用之，整饬官方用之，办理地方公事又用
之，此不能分身者也。
何如择此方贤能之吏，百姓素所服习，如刘清等，崇其官爵，假以事权，使之一意招徕抚绥，以分督
抚之权，以蒇国家之事。
有明中叶以来，郧阳多事，则别设郧阳巡抚；偏沅多事，则别设偏沅巡抚。
事竣则撤之，此不可拘拘于成例也。
夫设官之意，以待贤能，人果贤能，似不必过循资格。

编辑推荐

《洪亮吉集(繁体竖排版)(套装共5册)》为中国古典文学基本丛书之一。

